
				এই পাতাটির মুদ্রণ সংশোধন করা প্রয়োজন। 
নূতন আবাস। Nbò
luksks lar
দেখিয়াছে ;-কিন্তু আমার বোধ হয়, সে ভূতের একটা স্বল্প দেখিয়াছিল মাত্ৰ ।”
ফকির ব্যগ্ৰভাবে বলিলেন, “সে বিষয়ে কোনও সন্দেহ নাই । বাল্যকাল হইতে এই সত্তর বৎসর আমি এ সহরে বাস করিতেছি,- কখনও এ কথা শুনি নাই! আপনি কি, একটা মুখ লোকের কথায় বিশ্বাস করিয়া, সে বাড়ী হইতে বাসা তুলিয়া লইয়া অন্যত্র याशेgङCछन् ?'
এ প্রশ্নাপেক্ষ রাজপুতের পক্ষে লজ্জার বিষয় আর কি হইতে পারে । প্রকৃতই অজিত সিংহের মুখ রক্তিমাভ হইল,-তিনি কিয়ৎক্ষণ কিছুই উত্তর দিতে পারিলেন না। ;-তৎপরে ধীরে ধীরে পলিলেন, “এখনও কিছু স্থির করি নাই ।”
ফকির বলিলেন, “বেলা হইল,--আর আপনাকে আটক করিয়া রাখিব না ; -নিশ্চয়ই আবার দেখা হইবে।”
অজিত সিংহ বলিলেন, “নিশ্চয়ই হইবে ।” উভয়ে অভিবাদন করিয়া বিদায় হইলেন। অজিত সিংহ দেখিলেন, বৃদ্ধ ফকির তঁাহার ক্ষুদ্র কুটীরের দিকে চলিয়া গেলেন। ফকির সেলিমসাহের সুন্দর মৰ্ম্মর কবরমন্দিরের পাশ্বেই এই ফকির বাস করিতেন । 鸭
অজিত সিংহ যাইতে . যাইতে ভাবিলেন, “যদি এখানে কোন লুক্কায়িত রহস্য থাকে,-তাহা হইলে, এই বৃদ্ধ ফকির তাহা জানে না দেখিতেছি। ধূৰ্ত্ত সলাবত খ্যার মতলবের বিষয়ও দেখিতেছি। এ কিছুই জানে না । এখানে যদি প্রকৃতই কোন লোক কোনস্থানে লুকাইয়া থাকে,-তবে তাহাও এই বৃদ্ধ অবগত নহে।”
অজিত সিংহ সুন্দর তুলনাতীত শ্বেতপ্ৰস্তরে নিৰ্ম্মিত মসজিদের ভিতর গিয়া বহুক্ষণ তাহার সৌন্দৰ্য্য পৰ্যবেক্ষণ করিলেন। বলিলেন,

